
					এই পাতাটির মুদ্রণ সংশোধন করা প্রয়োজন। 
৭ম অধ্যায় ] সোেক্রটীসের পূর্ববৰ্ত্তী দার্শনিকগণ Sv)
> I 2fske7 (Prodikos)
প্রডিকস কেয়ুস- দ্বীপের অধিবাসী ছিলেন। ইনি উহার দূতস্বরূপ আথেন্সে আগমন করিয়া তথায় প্রভূত প্ৰতিপত্তি লাভ কবেন। ইনি “সোক্রোটসের অগ্ৰগামী” বলিয়া আখ্যাত হইয়াছেন; কিন্তু প্লেটো ইহাকে মসীলিপ্ত করিতে ছাড়েন নাই। আরিষ্টফানীসের এক নাটকে ইনি “কলনদিনী স্রোতস্বিনী” রূপে উপহাসিত হইয়াছেন।
প্ৰডিকাস অতি একাগ্ৰচিত্ত ও গম্ভীর প্রকৃতি পুরুষ ছিলেন। যেকয়েকটী কাৰ্য্যের জন্য তিনি স্মরণীয়, তাহা একে একে সংক্ষেপে উল্লিখিত হইতেছে।
(১) প্রড্রিকস সমার্থক শব্দসমূহের নির্ঘণ্ট প্রণয়ন করিয়া g সমার্থক শব্দের মধ্যে অর্থের কি পার্থক্য আছে, তাহার আলোচনা প্ৰবৰ্ত্তন করেন। এতদ্মাবা ভাষাচর্চার উন্নতি সাধিত হইয়াছে।
(২) তিনি দুঃখবাদী ছিলেন; পশ্চিম ভূখণ্ডে ইহাকে দুঃখাবাদের প্ৰবৰ্ত্তক বলা যাইতে পারে। ইনি যখন দুর্বলদেহী হইয়াও জলদগম্ভীরস্বরে জরা, মবাণ, রোগ, শোক ইত্যাদি দুঃখ বৰ্ণনা করিতেন, তখন শ্রোতৃমণ্ডলী ভাবে উচ্ছাসে অধীর হইয়া উঠিত। তিনি মৃত্যুভয় বিদূরণের জন্য বলিতেন, “যতক্ষণ আমরা আছি, ততক্ষণ মৃত্যু নাই ; যখন মৃত্যু থাকিবে, তখন আমরা থাকিব না।” মানবজীবন দুঃখময় বলিয়া ঘোষণা করিলেও তিনি কখনও এমন কথা বলেন নাই, যে সুখসম্ভোগই মানুষের চরম লক্ষ্য। তিনি বলিতেন, কৰ্ম্ম ইন্দ্ৰিয়সুখ অপেক্ষা উচ্চতর। প্ৰাচীন কালে যে-কায়ব্যক্তি শারীরিক দৌৰ্ব্বলাসত্ত্বেও সৰ্ব্বপ্রযন্ত্রে রাষ্ট্ৰীয় কৰ্ত্তব্য সম্পাদন করিয়া খ্যাতি লাভ করিয়াছেন, তিনি তাহাদিগের মধ্যে এক জন। তিনি অনেক বার জন্মভূমির নিয়োগানুসারে বিদেশে দৌত্যকাৰ্য্যে গমন করিয়াছিলেন। মহাবীর ও অক্লান্ত কৰ্ম্মী হীরাকীস। তঁহার আরাধ্য আদর্শ ছিলেন; তন্দ্রচিত “হীরাক্লাসের উপাখ্যান” বিখ্যাত; খৃষ্টীয় জগতেও উহার প্রভাব পরিদৃষ্ট হয়। পাঠকগণ তৃতীয় ভাগে উহা পাঠ
द्भिन्न ।

		 এই পাতা শেষ সম্পাদিত হয়েছে ০৮:২৫টার সময়, ১৮ আগস্ট ২০১৭ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

